ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 22 ՍԵՊՏԵՄԲԵՐԻ 2017 ԹՎԱԿԱՆԻ N 1165-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 
1. Անհրաժեշտությունը

«Հայաստանի Հանրապետության կառավարության 2017 թվականի սեպտեմբերի 22-ի N 1165-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը պայմանվորված է նոր ստեղծվող «Հոգեկան առողջության պահպանման ազգային կենտրոն» փակ բաժնետիրական ընկերության պետական գրանցումն ապահովելու անհրաժեշտությամբ: 
  2.Ընթացիկ իրավիճակը և խնդիրները
Հայաստանի Հանրապետության կառավարության կողմից 2017 թվականի սեպտեմբերի 22-ին ընդունվել է N 1165-Ա որոշումը, որով որոշվել է «Նորք» հոգեբուժական կենտրոն»՝ 100 տոկոս պետական բաժնեմասով փակ բաժնետիրական ընկերությունը և «Նուբարաշեն» հոգեբուժական կենտրոն»՝ 100 տոկոս պետական բաժնեմասով փակ բաժնետիրական ընկերությունը միաձուլման ձևով վերակազմակերպել` ստեղծելով «Հոգեկան առողջության պահպանման ազգային կենտրոն»՝ 100 տոկոս պետական բաժնեմասով փակ բաժնետիրական ընկերությունը:
Վերոնշյալ որոշման 2-րդ կետի 2-րդ ենթակետով սահմանվել է «Հոգեկան առողջության պահպանման ազգային կենտրոն» փակ բաժնետիրական ընկերության բաժնետոմսերի քանակը և կանոնադրական կապիտալի չափը: 
Սակայն ընկերության պետական գրանցման ընթացքում պարզվել է, որ որոշման մեջ արտացոլված կանոնադրական կապիտալի չափը վրիպակի հետևանքով չի համապատասխանում փաստացի առկա չափին:
«Բաժնետիրական ընկերությունների մասին» Հայաստանի Հանրապետության օրենքի 12-րդ հոդվածի 3-րդ մասի գ) կետը նախատեսում է, որ հիմնադիր ժողովը հաստատում է ընկերության կանոնադրական կապիտալի չափը:
Հաշվի առնելով վերոգրյալը` նպատակահարմար է ընկերության կանոնադրական կապիտալի չափը հաստատել Հայաստանի Հանրապետության առողջապահության նախարարության կողմից:
3.Նախագծի մշակման գործընթացում ներգրավված ինստիտուտները և անձինք

Իրավական ակտի նախագծի մշակումն իրականացվել է Հայաստանի Հանրապետության առողջապահության նախարարության աշխատակազմի իրավաբանական վարչության կողմից:

4. Կարգավորման նպատակը և ակնկալվող արդյունքը
Նախագծի ընդունման արդյունքում ակնկալվում է ապահովել «Հոգեկան առողջության պահպանման ազգային կենտրոն» փակ բաժնետիրական ընկերության օրենքով սահմանված կարգով պետական գրանցումը:
ՏԵՂԵԿԱՆՔ

Իրավական ակտերում փոփոխություններ 

կատարելու դեպքում ՀՀ պետական բյուջեում ծախսերի կամ եկամուտների ավելացման կամ նվազեցման մասին
«Հայաստանի Հանրապետության կառավարության 2017 թվականի սեպտեմբերի 22-ի N 1165-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման դեպքում պետական բյուջեում ծախսերի կամ եկամուտների էական ավելացումներ կամ նվազեցումներ չեն սպասվում:
ՏԵՂԵԿԱՆՔ
Իրավական ակտերում փոփոխություններ 

կատարելու անհրաժեշտության մասին
«Հայաստանի Հանրապետության կառավարության 2017 թվականի սեպտեմբերի 22-ի N 1165-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման դեպքում այլ իրավական ակտերում լրացումներ կամ փոփոխություններ կատարելու անհրաժեշտություն չկա:

